
13. december 2013 

 

Inatsisartut Suleriaasianni § 37 naapertorlugu Naalakkersuisunut apeqqutit imaattut matumuuna 

saqqummiuppakka: 

 

Naalakkersuisunut apeqqutit sulinermut ilanngaat akileraartarnermullu tunngasut allat 

pillugit:  

 

1. 2012-mi Ukiakkut ataatsimiinnermi aalajangerneqarpoq,  sulinermut ilanngaatip 

eqqunnissaa pillugu Naalakkersuisut nassuiaasiussasut. Kingorna nalunaarusiortoqareerpat 

nalunaarusiaq Inatsisartuini ilaasortanut agguaanneqassasoq aamma aalajangerneqarpoq. 

Naalakkersuisut nassuiaatip qaqugu agguaanneqarnissaa naatsorsuutiginerlugu? 

 

2. Naalakkersuisut naatsorsuusioqquneqarput takutillugu sulinermut ilanngaat tusind 

koruuninik X-nik annertussusilik eqqunneqassappat tamanna Landskarsimut qanoq 

akeqassanersoq? Kissaatigaara akissut kisitsisitigut takussutissianngorlugu 

suliarineqassasoq, taamaasilluni takuneqarsinnaaqqullugu Landskarsimut annaasaq qanoq 

annertutigissanersoq ilanngaat 1000 koruuniungaangat qummut 20.000 koruunit angullugit. 

 

3. Isertitanut akileraarutip procentpointimik ataatsimik appartinneqarneri tamaasa tamanna 

landskarsimut qanoq akeqassava? 

 

4. Landskarsi qanoq iluanaaruteqassava sulisartut peqatigiiffiinut akiliutip 

ilanngaatigineqartarnera peerneqartuuppat? 

 

5. Landskarsi qanoq iluanaaruteqassava inummut ilanngaat 1000 koruuninik 

apparneqaraangat aamma paarlattuanik landskarsi qanoq annaasaqartigissava inummut 

ilanngaat 1000 koruuninik qaffanneqangaat? 

 

6.  Landskarsi qaoq iluanaaruteqassagaluarpa ilanngaat naliginnaasoq 10.000 koruuninik 

annersussusilik peerneqartuppat?  

(Inatsisartunut ilaasortaq Andreas Uldum, Demokraatit) 

 

Tunngavilersuut 

2012-mi ukiakkut ataatsimiinnermi Inatsisartuni amerlanerussuteqartut siunnersuuteqarnera 

naapertorlugu aalajangerpaat,  akileraartarnermut inatsisip allanngortinneratigut sulinermut 

ilanngaatip eqqunneqarsinnaanera akilersorsinnaaneralu pillugit Naalakkersuisut nassuiaasiussasut, 

taamaasilluni sulinermut ilanngaat atulersinnaaqqullugu.  

 

Nassuiaat taanna Inatsisartut 2013-mi upernaakkut ataatsimiilerpat agguaateqquneqarpoq. 

Inatsisartunulli qinersisoqarnera pissutaalluni 2013-mi upernaakkut ataatsimiittoqanngitsoorpoq, 

taamaakkaluartorli Naalakkersuisut  ukiaq manna Inatsisartut ataatsimiinneranni nassuiaat 

kissaatigineqareersutut agguaassimasariaqaraluarpaat. 

 

Nassuiaalli maluginngitsuukkannik agguaanneqarsimassappat ajuusaarutigissavara taamaallaallu 

Naalakkersuisut qinnuigissavakka oqarfigilaaqqullunga sumi nassaarisinnaaneringa.  

 

Apeqqutinnut allanut tunngatillugu, sulininnut pingaaruteqarpq, ataavartumik kisitsisit pillugit 

paasisimasaqarluartuarnissara pisariaqalissagaluarpat kisitsisinik annikilliliinissara 

annertusaanissaraluunniit.  

 

Apeqqutit akeqquneqarput tigusineraniit ullut sulliviit naliginnaasut qulit qaangiutsinnagit. 


